
ФУЛБРАЙТ АХЛАХ МЭРГЭЖИЛТНИЙ ХӨТӨЛБӨР  
 

Богино хугацааны шинэ тэтгэлэг:Өөрчлөлт гаргахад хангалттай хугацаа 
 

Хэнд дэлхийг өөрчлөх цаг хугацаа байна?  
Танд ийм цаг хугацаа байна  

 
АНУ-ын багш, мэргэжилтнүүдэд богино хугацаанд эрдэм шинжилгээний ажил хийх 
боломж олгох зорилготой Фулбрайт ахлах мэргэжилтний хөтөлбөр нь Олон улсын 
эрдэмтэн солилцооны зөвлөлийн (ОУЭСЗ) хариуцан хэрэгжүүлдэг Фулбрайтын 7 
хөтөлбөрийн нэг юм.  
 
Тэтгэлгийн хугацаа богино хоёроос зургаан долоон хоног байдаг ба цуврал 
тэтгэлэг авах боломжтой. Түүнчлэн тэтгэлэг хүртэгчид сэтгэл догдлуулсан 
олон шинэлэг үйл ажиллагаанд оролцох боломжтой байдаг. Танд маш олон 
боломж бий. Жишээлбэл: та сургалтын хөтөлбөр боловсронгуй болгох, багшлах 
боловсон хүчнийг хөгжүүлэх талаар өөр орны мэргэжил нэгтнүүдтэйгээ хамтран 
ажиллаж, байгууллагын төлөвлөлтөд тусалж, цуврал лекц уншиж, хүлээн авагч 
байгууллагын сонирхол хэрэгцээнээс хамааран өөр бусад байдлаар мэргэжлийн 
туслалцаа үзүүлж болно.  
 
Та ямар ч хувь нэмэр оруулсан ялгаагүй өөрийн судалгааны салбар, 
мэргэжлийн чиглэлээр соёлын өргөн ойлголттой болно. Магадгүй өөрийнхөө 
хувьд соёлын өргөн ойлголттой болж чадна.  

 
Таны түүх хаана эхлэх вэ?  

 
Фулбрайт ахлах мэргэжилтний хөтөлбөрт оролцсоноор юунд хүрэхийг сайн 
мэдэхгүй байна уу? Тэгвэл Охайо Их сургуулийн номын сангийн хүндэт декан 
Хва-Вэй Лигээс асуу. Тэрээр Чианг Май Их сургуулийн номын сан, мэдээлэл 
зүйн бакалаврын дараах шатны сургалтын хөтөлбөрийг өөрчлөхөд тусалж 
Тайландад зургаан долоон хоногийн турш ажилласан. Тэнд байх хугацаандаа Ли 
дээр дурдсан сургуулийн сургалтын хөтөлбөрийг боловсронгуй болгох талаар 
ажилласан төдийгүй хоёр их сургуулийн хооронд харилцаа хамтын ажиллагааны 
эхлэлийг тавьсан юм.  
Сургалтаа хоёр хэлээр (испани/англи) явуулдаг дээд боловсролын 
байгууллагуудад дээд боловсролын чиглэлээр зөвлөх үйлчилгээ үзүүлдэг Лэйла 
Диноя ахлах мэргэжилтний хөтөлбөрт оролцохдоо Бүгд Найрамдах Доминикан 
Улсын дээд боловсролын тулгамдсан гол асуудлуудыг шийдвэрлэх талаар 
ажиллажээ. Тэрээр хөтөлбөрийн хугацаанд Үндэсний Дээд боловсролын 
зөвлөлийн оронд Бүгд Найрамдах Доминикан Улсын Ерөнхийлөгчийн байгуулсан 
Дээд боловсрол, шинжлэх ухаан, технологийн газарт (ДБШУТГ) семинар, 
зөвлөгөөн зохион байгуулж, бүлгийн үйл ажиллагаа удирдсан ажээ. 
Хөтөлбөрийн явцад дээрх байгууллагын ажилтнуудын хандлага “хувь хувиа 
борлуулсан хандлагаас” “гар нийлэн ажилладаг багийн хандлага” болон 
хөгжихийг тэрээр ажигласан байна. Диноя мөн Хондураст Фулбрайтын 
тэтгэлгээр судалгаа хийж байсан бөгөөд Венесуэлд ахлах мэргэжилтний 
тэтгэлгээр ажиллаж байсан.  
 
Мэрилэндийн Их сургууль, Балтимор тойргийн нийгмийн ажлын сургуульд 
нийгмийн бодлогоор багшилдаг профессор Ховард Пэллий Украины Запорижжя 
Улсын их сургуульд очиж, украин мэргэжилтэнтэй хамтраад Запорижжя мужийн 
ахмад настнуудад урт хугацааны асаргаа сувилгаа хэрхэн үзүүлдгийг судлах 
төсөл боловсруулсан. 



 
Виржиниа мужийн сэтгүүл зүйн профессор Линда Сканлан Косовод очих 
тэтгэлэг авсан. Тэрээр Пристинагийн Их сургууль дээр ажиллах явцдаа 
номын сангийн фондыг үнэлж, фондоо баяжуулах талаар зөвлөмж 
боловсруулжээ. “Фулбрайтын тэтгэлэгт оролцсоны дараа олон улсын иргэд 
хоорондын хөтөлбөрүүд нь даян дэлхийн ойлголцолд хүрэх хамгийн сайн 
зам гэдэгт улам бүр итгэж, ихэд талархах сэтгэлтэй ирнэ” хэмээн 
Сканлан тэмдэглэн хэлсэн юм.Та ямар түүх ярих вэ?  

 
Хөтөлбөрийн үйл ажиллагаа  

 
Фулбрайт ахлах мэргэжилтний хөтөлбөрийн зорилго нь АНУ-ын багш, 
мэргэжилтнүүдэд олон янзын төсөл дээр гадаадын мэргэжил нэгтнүүдтэйгээ 
хамтран ажиллах боломж өгөхөд оршино. Тухайлбал: 
  
 • хэрэгцээний үнэлгээ, судалгаа хийх,  
 • эрдэм шинжилгээ, судалгааны хөтөлбөр, бага хуралд оролцох,  
 • багшлах боловсон хүчнийг хөгжүүлэх талаар удирдлага, сургагч багш    
   нартай зөвлөлдөх,  
 • их дээд сургуулийн оюутан, магистрантуудад лекц унших,  
 • семинар, уулзалт, зөвлөгөөнд оролцох, удирдах,  
 • их дээд сургуулийн сургалтын хөтөлбөр, материал боловсруулах,   
   үнэлэх,  
 • багш нарт зориулсан сургалт зохион байгуулах зэрэг төслийг дурдаж  
   болно.  
 

Өргөдөл гаргах талаар  
 

Та өргөдөл гаргахыг хүсч байвал АНУ-ын ЭСЯ-ны Олон Нийттэй Харилцах 
Албатай 329-095 утсаар холбоо барина уу.  
 
Фулбрайт хөтөлбөрийг Америкийн Нэгдсэн Улсын Төрийн департаментийн 
Боловсрол, соёлын товчоо ивээн тэтгэдэг. Америкийн Нэгдсэн Улсын 
Конгрессоос жил бүр Төрийн департаментад хуваарилдаг төсөв, Америкийн 
Нэгдсэн Улс болон гадаадын оролцогч засгийн газрууд болон хүлээн авагч 
байгууллагууд тус хөтөлбөрийг санхүүжүүлдэг.  

 
Фулбрайт ахлах мэргэжилтний нөөц  

 
ОУЭСЗ интернетээр өргөдөл гаргасан хүмүүсээс янз бүрийн чиглэлээр 
мэргэжилтний нөөц бүрдүүлдгээрээ Фулбрайт ахлах мэргэжилтний хөтөлбөр 
нь Фулбрайтын тэтгэлгийн уламжлалт өрсөлдөөнөөс ялгаатай. Мэргэжлийн 
комиссуудын санал болгосон, Жэй Виллиам Фулбрайт Гадаадын тэтгэлгийн 
зөвлөлийн баталсан өргөдөл гаргагчид Фулбрайт ахлах мэргэжилтний 
тэтгэлэг авах нэр дэвшигчид болдог. Гадаад улс орнууд орон нутгийн 
Фулбрайтын комисс буюу АНУ-ын Элчин сайдын яамдаар дамжуулан Фулбрайт 
ахлах мэргэжилтэн хүсдэг бөгөөд ОУЭСЗ нэр дэвшигчдийг зохих төсөл, 
хөтөлбөртэй тулган тааруулдаг. Фулбрайт ахлах мэргэжилтний хөтөлбөрийн 
нэр дэвшигчийн ажилладаг чиглэлээр хүсэлт ирсэн тохиолдолд эцсийн 
шийдвэр гаргахын тулд хөтөлбөрт хамрагдах боломжтой эсэхийг нь дахин 
тодруулдаг. 



 
Хугацаа  

 
Тэтгэлгийн хугацаа богино тул та одоо хийж буй эрдэм шинжилгээ, 
мэргэжлийн ажилтайгаа зохицуулж тухайн жилдээ багтаан хугацаагаа 
сонгох боломжтой. Фулбрайт ахлах мэргэжилтний хөтөлбөрт оролцох 
өргөдлийг байнга хүлээн авч, жилийн турш үнэлж дүгнэдэг.  
Давуу тал нь юу вэ? Өргөдлөө бөглөхөөс эхлээд мэргэжлийн комисст 
өргөдлөө өгөх хүртэл бүх зүйлийг онлайн буюу интернетээр хийж 
боломжтой. Өргөдөл өгөх, мэргэжлийн комиссын дүгнэлт гарах, эцсийн 
мэдэгдэл өгөх зэрэг хугацааны талаар нэмэлт мэдээлэл авъя гэвэл манай 
вэбсайт руу орж график хугацааг харж болно.  

 
Хөтөлбөрт хамрагдах боломжтой судалгааны чиглэлүүд  

 
Антропологи, археологи  
Бизнесийн удирдлага  
Сэтгүүл зүй, харилцаа холбоо  
Эдийн засаг  
Боловсрол  
Байгаль орчин  
Мэдээллийн технологи  
Эрх зүй  
Номын сан судлал  
Энх тайван, мөргөлдөөн зохицуулах  
Улс төр судлал, төрийн захиргаа  
Нийтийн болон глобал эрүүл ахуй  
Социологи, нийгмийн ажил  
Америк судлал – тухайлбал урлаг, урлагийн түүх, бүжиг, түүх, уран 
зохиол, хөгжим, поп урлаг, шашин, театр  
Хот төлөвлөлт  
*Судалгааны чиглэлийн жагсаалт нэмэгдсээр байгаа тул хамгийн үнэн зөв, 
сүүлийн үеийн жагсаалт үзье гэвэл манай вэбсайтад зочлоорой  

 
Хэрхэн холбоо тогтоох вэ?  

 
Танд өөрчлөлт хийх сонирхол, эрмэлзэл байвал бид танд тусалж чадна. 
Таны мэргэжил, мэдлэг чадварыг харгалзан үзсэний үндсэн дээр таны 
чиглэлээр мэргэжилтэн хайж байгаа гадаадын хүлээн авагч байгууллагад 
таныг тааруулахыг хичээнэ.  
Археологи, антропологиос эхлээд хот төлөвлөлт хүртэл бүх чиглэлээр 
сургалт, судалгааныхаа хөтөлбөрийг боловсронгуй болгож, өргөжүүлэх 
сонирхолтой байгаа байгууллагуудтай таныг холбож өгнө.  
Та дэлхий даяар явагдаж байгаа улс төр, нийгэм, эдийн засгийн өөрчлөлт 
дунд гадаадын мэргэжил нэгтнүүдтэйгээ уулзаж, хамтран ажиллана. Та мөн 
чухал холбоо харилцаа тогтоож, ойлголт мэдлэг олж авах болно.  
Магадгүй та ийм харилцаа холбоо, боломжийг хэдийн олж харсан ч байж 
болно.  
 


